
Jahresbericht Allround Donnerstag 2018 

 

Mit Powerball, Fitness, Volleyball u Gschicklichkeit si mir i ds nöie Jahr gstartet. 

Im Oschterturne hei mir aues gä, für müglechscht viu Schoggieili z`ergattere. Zum 

Schluss het üs d Andrea no mit feiner Züpfe u süffigem Wy verwöhnt. 

Z`Grüendonnschtigässe hei mir im Bori gha. Merci Rosmarie für ds organisiere. 

Am 17. Mai hei mir Dora daheim mit eme säuber pflückte Bluemestruss zum 

Geburtstag überrrascht. 

Am Kantonale Turnfescht z`Langnou hei üser zwo Turngruppe ihre gross Uftritt gha. 

Ihres flissige Üebe het sech glohnt, beidi Teams hei dr 1. Rang erreicht. HÄRZLECHI 

GRATULATION 

I de Summerferie het o z`Seilziehteam ds Training ufgno u het am 4. Ouguscht am 

Turnier z`Zäziwil äbefaus dr 1.Rang erreicht. BRAVO 

Nach de Summerferie hei mir dank em guete Wätter üser Turnstunge dusse 

verbrunge. 

Am 10. Dezämber hei mir d Wiehnachtsfiir im Blockhus organisiert. Bi Raclette, 

feinem Dessär u are Gschänkli Tombola hei mir üs uf di kommendi Wiehnachte 

iigstimmt. 

Üses Turnjahr hei mir am 13. Dezämber mit em traditionelle Päckliabe beändet. 

Nach vierzäh Jahr Leitertätigkeit hei d Erika u ig demissioniert. Mir danke üsne Froue 

härzlech für di tolli Zyt, „Äs het gfägt“ 

Bowil, 05. Januar 2019 

Erika u Renate 


